
INTEGRATIV YONDASHUV 
ASOSIDA V-VI SINFLARNI 
RAQAMLI TEXNOLOGIYA 

VOSITASIDA O‘QITISHNING 
PEDAGOGIK VA PSIXOLOGIK 

MEZONLARI
UDK 373.1:168.521:37:02

Abdug‘afur Avliyoqulov
Termiz davlat universiteti

“Algebra va geometriya” kafedrasi katta o‘qituvchisi

Annotatsiya: Ushbu ilmiy maqolada umumiy o‘rta ta’lim maktablarining V–VI sinflarida raqamli texnologiyalar vositasida 
o‘qitish usullari hamda pedagogik va psixologik mezonlari yoritilgan. Dars mashg‘ulotlari mazmunini boyitish vazifalari 
va ta’lim bosqichlari keltirilgan. Shu bilan birga, o‘quvchilarning asosiy e’tibori raqamli texnologiyalar asosida fan sirlarini 
egallash va ularni kundalik hayotda qo‘llash imkoniyatlarini o‘rganishga qaratilgan.

Kalit so‘zlar: raqamli texnologiyalar, integrativ yondashuv, pedagogik va psixologik mezonlar, o‘qitish, kompetensiya, 
uzviylik va integratsiya, ta’lim, fan.
Abstract: This scientific article examines teaching methods and pedagogical-psychological criteria for using digital tech­
nologies in grades V–VI of general education schools. The paper highlights the tasks of enriching lesson content and 
learning stages. Particular emphasis is placed on students’ focus on mastering the fundamentals of science through 
digital technologies and exploring their practical application in everyday life.

Key words: digital technologies, integrative approach, pedagogical and psychological criteria, teaching, competence, 
integration and coherence, education, science.
Аннотация: В данной научной статье рассмотрены методы обучения и педагогико-психологические критерии 
применения цифровых технологий в V–VI классах общеобразовательной школы. Описаны задачи по обогащению 
содержания уроков и этапов обучения. Особое внимание уделяется сосредоточению учащихся на освоении основ 
наук с использованием цифровых технологий, а также изучению их применения в повседневной жизни.

Ключевые слова: цифровые технологии, интегративный подход, педагогико-психологические критерии, обу­
чение, компетентность, интеграция и целостность, образование, наука.

KIRISH
Raqamli texnologiyalar vositasida integratsiyalashgan bog‘lanishlarni ishlab chiqishda o‘quvchining psixo­

logik va pedagogik xususiyatlarini hisobga olib, shunga mos ravishda dars o‘tish metodini yo‘lga qo‘yish zarur. 
Bunda V–VI sinf o‘quvchilarining ruhan, jismonan va aqlan imkoniyatlarini inobatga olish muhim ahamiyat kasb 
etadi. Shu o‘rinda tabiiy savol tug‘iladi: raqamli texnologiyalar vositasida integratsiyalashgan dars mashg‘ulot­
larini tashkil etish jarayonida, ayniqsa integratsiyadan foydalanish natijasida qanday yutuqlarga erishishimiz va 
qanday kamchiliklarga yo‘l qo‘yishimiz mumkin?

Ma’lumki, umumiy o‘rta ta’lim maktablarining V–VI sinf o‘quvchilariga fanlarni o‘qitish bilan bir qatorda 
raqamli texnologiyalar asosida o‘yin faoliyati ham mujassam bo‘ladi. Ana shu “o‘yin–dars” uslubidan foyda­
lanish orqali o‘quvchilarning o‘qish faoliyatiga ijobiy ta’sir ko‘rsatish, ularning fanga bo‘lgan qiziqishini orttirish 
imkoniyatini yaratish mumkin.

MAVZUGA OID ADABIYOTLAR SHARHI
O‘zbekiston Respublikasi Prezidentining “Yangi O‘zbekiston taraqqiyot strategiyasi” IV yo‘nalish, 

42-maqsadda: “2026–yilga qadar o‘quv dasturlari va darsliklarni ilg‘or xorijiy tajriba asosida to‘la ko‘rib chiqib, 
amalda joriy etish” [1, 23-b.] vazifasi belgilangan bo‘lib, bu umumiy o‘rta ta’lim maktab o‘qituvchilaridan katta 
mas’uliyat talab etadi. Shu maqsadda “…integrativ ta’lim va kompetensiyaviy yondashuv muammolari o‘zining 
ilmiy, nazariy va amaliy xususiyatiga ega soha ekanligi qayd qilingan” [6, 65-b.].

Umumiy o‘rta ta’lim maktablarining V–VI sinflarida dars mashg‘ulotlarini integrativ yondashuv asosida 
ishlab chiqish masalasi faylasuf, tarixchi, psixolog va pedagog olimlarning doimiy ilmiy izlanishlarida muhim o‘rin 
egallab kelmoqda. Ya’ni, “…turli xil misol va masalalar, harakatli o‘yinlar, test savollari, muammoli topshiriqlar, 
aqliy hujum, munozarali mashg‘ulotlar, krossvordlar hamda matnli jumboqli topshiriqlardan foydalanish o‘quv­
chilar bilimini oshiradi” [5, 56-b.].

Dars mashg‘ulotida mavzuni o‘quvchilarga raqamli texnologiyalar vositasida integratsiyalashgan holda 
tushuntirish nafaqat mavzuning mohiyatini singdiradi, balki ularning boshqa fanlarga bo‘lgan qiziqishini ham 
orttiradi.

Mamlakatimizning dunyo hamjamiyatiga integratsiyalashuvi, fan–texnika va texnologiyalarning rivojlanishi 
yosh avlodning o‘zgaruvchan dunyoda raqobatbardosh bo‘lishini taqozo etadi. Bu esa O‘zbekiston Respub­
likasi ta’lim tizimiga raqamli texnologiyalar asosida fanlarni o‘qitish bo‘yicha xalqaro standartlarni joriy etish 
orqali ta’minlanadi.

TADQIQOT METODOLOGIYASI
Bugungi kunda umumiy o‘rta ta’limning yangicha tizimi va mazmunini shakllantirish zarur. Bu esa umumiy 

o‘rta ta’lim maktablarining V–VI sinflarida raqamli texnologiyalar vositasida boshqa fanlar bilan o‘zaro bog‘liq­
likni ta’minlash hamda mazkur fanning uslubiy jihatdan uzviy ketma-ketligi va mantiqiy bog‘liqligi asosida tashkil 
etilishini taqozo etadi. Bunday yondashuv o‘quvchilarning bilim olishlari uchun zarur zamin yaratadi. Chunki 
o‘qitishni individuallashtirish, ijodiy salohiyatni rivojlantirish, ta’lim oluvchilarning shaxsiy qiziqishlari va indi­
vidual xususiyatlarini ro‘yobga chiqarish imkonini beradi.

Shu bois bugungi kunda o‘qitishning didaktik tamoyillari, ilmiy-metodik yondashuvlari, ta’lim shakllari, 
metod, vosita va texnologiyalarini zamon talablari asosida qayta ko‘rib chiqish muhim ahamiyat kasb etmoqda. 
Raqamli texnologiyalar vositasida o‘qitishning maqsadi, vazifalari va mazmuni davrlar o‘tishi bilan kengayib 
borayotganligi sababli uning shakl va usullari ham tobora takomillashib bormoqda. Ushbu ko‘nikma va malakalar 
o‘quvchilarga boshqa fanlarni muvaffaqiyatli o‘zlashtirishlari uchun poydevor bo‘lib xizmat qiladi.

Umumiy o‘rta ta’lim maktablarining V–VI sinflarida ta’lim texnologiyalarini boshqa fanlar bilan integratsi­
yalashgan holda qo‘llash bugungi kunda ta’lim jarayonining eng optimal shaklini, mazmunini va pedagogik 
zaruratini turli usul, metod va vositalar asosida tizimlashtirish imkoniyatini yaratadi. Raqamli texnologiyalar 
vositasida fanlararo aloqadorlik o‘quv-tarbiya jarayonining barcha tarkibiy elementlari – mazmun, shakl, metod 
va vositalarni yaxlit tizimga birlashtirishga xizmat qiladi. Bundan tashqari, bu jarayon ta’lim sifati va samarador­
ligini ta’minlashning muhim omili hisoblanadi.

Integratsiya atamasining turli talqinlari mavjud bo‘lsa-da, ularning barchasida umumiy bir g‘oya mujassam. 
Biz raqamli texnologiyalar vositasida ta’limni integrativ yondashuv asosida tadbiq etar ekanmiz, integrativ 
yondashuv muammosini ikki yo‘nalishda – ta’lim (fanlar) mazmuni hamda o‘qitish texnologiyalari asosida hal 
qilishni maqsad qilib qo‘ydik. “Ta’lim mazmunini integrativ yondashuv asosida tadbiq etish – fanlararo aloqa­
dorlik vositasida amalga oshirilib, fanlararo darajadagi aloqalarda tayanch predmet maqomi turli variantlardan 
iborat bo‘lishi mumkin” [4, 13–b.].

Ikki o‘quv predmetining o‘zaro aloqalarini o‘rnatishda, ularni integrativ yondashuv asosida tashkil etish 
jarayonida ba’zan bir predmet, ba’zan esa boshqasi tayanch bo‘lib xizmat qiladi. Hozirgi paytda bilimlar 
majmuasini bir butun qilib birlashtirish fanlarning integrativ yondashuvini ta’minlaydigan vosita sifatida qaral­
moqda. Fanlarni integrativ yondashuv asosida shakllantirish ularning taraqqiyotidagi oddiy tendensiya emas, 
balki taraqqiyotning zaruriy qonuniyatidir. Bunda texnologik ta’lim fanlarni o‘qitishda integratsiya – fanlararo 
aloqadorlikning o‘rni beqiyosdir.

Bugungi kunda jahon ta’lim tizimida kuzatilayotgan jadal o‘zgarishlar umumiy o‘rta ta’lim maktablarida 
fanlarni o‘qitish mazmunini takomillashtirishni talab qilmoqda. Masalalar yechish jarayonida raqamli texnologi­
yalar vositasida tabiiy va virtual shaklda integratsiyalashgan mashg‘ulotlarni tashkil etish metodikasini ishlab 
chiqish, zamonaviy yondashuvlar asosida takomillashtirish va milliy hamda xalqaro yutuqlarni o‘rganish uchun 
sharoit yaratish dolzarb masalalardan biridir.

Shuningdek, maktab fanlarini o‘qitishda “…milliy o‘quv dasturida belgilangan A1, A1+, A2, A2+, B1, B1+ 
standart darajalari raqamli texnologiyalar vositasida fanlarga oid umumiy va tayanch kompetensiyalarni o‘quv­
chilarda shakllantirib borish” [3, 5–b.] vazifasining sifatli bajarilishiga erishish muhim ahamiyat kasb etadi.

TAHLIL VA NATIJALAR
Raqamli texnologiyalar vositasida V–VI sinflarni o‘qitishda integratsiya asosida mantiqiy va izchil ta’limni 

tashkil etish, eng zamonaviy boshqaruv tizimini yanada chuqurlashtirish, takomillashtirish va liberallashtirish 
bo‘yicha jiddiy ehtiyojlar sezilmoqda.

Integrativ yondashuv darslarining muammosi – bu ikki o‘qituvchining o‘zaro ta’siri, texnologiyasi, ularning 
ketma-ketligi va tartibi, materialni taqdim etish mazmuni va usullari, har bir harakatning davomiyligidir. Integrat­
siya asosida o‘qitishni turlicha sinflarga bo‘lish mumkin:

•	 maqsad va muammolar asosida;

•	 maktab tabiiy–ilmiy tizimidagi vazifalari asosida;

•	 qo‘shiluvchi fan tarmoqlari asosida;

•	 integratsiya usullari va yo‘llari asosida;

•	 o‘quv rejasidagi o‘rni asosida;

•	 fanni o‘rganishga sarflangan vaqt asosida;

•	 o‘quvchilar uchun qiyinlik darajasi asosida va hokazo.

Shu ma’noda, integrativ ta’limning sinflarga bo‘linishi (klassifikatsiyasi) universal tizim sifatida yoki bir 
nechta asosiy bosqichlarni o‘zaro almashtiruvchi metodlar sifatida talqin qilinishi mumkin.

Umumiy o‘rta ta’lim maktablarining V–VI sinflarida fanlarni integrativ yondashuv asosida o‘qitishning asosiy 
vazifalari quyidagilardan iborat:

•	 ta’lim–tarbiya jarayonida tayanch fanlar mazmuniga oid kompetensiyalarni raqamli texnologiyalar bilan 
uyg‘unlikda shakllantirish;

•	 fanlar integratsiyasini inobatga olgan holda ta’lim mazmunini hayot va texnika taraqqiyoti bilan bog‘lash, 
ongli ravishda kasb tanlashga yo‘naltirish orqali o‘quvchilarda mustaqil ijodiy fikrlash kompetensiyasini 
shakllantirish va rivojlantirish.

“Integrativ kurslarni turli lokal (mahalliy) va global (umumjahon) muammolar asosida tatbiq etish, raqamli 
texnologiyalar vositasida fanlar va iqtisodiy muammolarni integrativ asosda birlashtirish orqali qo‘llaniladi” [2, 6-b.].

Raqamli texnologiyalar vositasida o‘qitish metodikasi boshqa fanlar, eng avvalo informatika ta’limi bilan 
uzviy bog‘liq. Bu jarayon ilmiy dunyoqarash, psixologiya, didaktika va aniq fanlarni o‘qitish nazariyasi (aniq 
fanlar didaktikasi)ni qamrab oladi. Biroq nazariy bilimlarning o‘zi yetarli emas. O‘quvchilarga nazariy bilimlarni 
berish bilan birga, ularni amaliyotda qo‘llash, muammolarga mos matematik modellar tuzish va tekshirish, fizik, 
biologik va kimyoviy modellarni yaratish hamda ularni tadbiq etish ko‘nikmalarini shakllantirish zarur.

Raqamli texnologiyalar boshqa fanlar bilan uzviy bog‘liq bo‘lib, tabiatda ro‘y beradigan jarayonlarning 
ekvivalent modellarini yaratish va ularni amaliyotda qo‘llash imkonini beradi. Raqamli texnologiyalar deyarli 
barcha fanlarga tayanch bo‘lib xizmat qiladi.

Umumiy o‘rta ta’lim maktablarining V–VI sinflarida fanlarni integrativ yondashuv asosida o‘qitishning asosiy 
maqsadi – olingan nazariy bilimlarni mustahkamlash va belgilangan mavzular asosida qo‘shimcha bilim hosil 
qilishdir. Bunda quyidagi ishlar bajariladi:

•	 amaliy mashg‘ulotlar (masalalar yechish)ga tayyorgarlik ko‘rish va tabiatga sayr qilish;

•	 nazariy tayyorgarlik (ta’rif, aksiomalar, teorema va isbotlarni o‘zlashtirish);

•	 uy vazifalarini bajarish;

•	 o‘tilgan materiallarni qayta takrorlash;

•	 mustaqil ish uchun mo‘ljallangan nazariy bilimlarni o‘zlashtirish.

O‘quvchilar olgan nazariy bilimlarini amaliy mashg‘ulotlar orqali mustahkamlaydi va bu jarayon o‘qituvchi 
tomonidan muntazam nazorat qilinadi. Mashg‘ulotlarda nazariy bilimlarni amaliy topshiriqlar ustida ishlash 
orqali qo‘llash, uy vazifalarini bajarish orqali esa bilim darajasini yanada oshirishga xizmat qiladi.

V–VI sinf o‘quvchilarida integrativ yondashuv asosida raqamli texnologiyalar bo‘yicha shakllanishi zarur 
bo‘lgan kompetensiyalar:

•	 raqamli texnologiyalar olamni bilishda asosiy vosita ekanligi haqida;

•	 raqamli texnologiyalar orqali tushunchalar umumiyligi haqida;

•	 fanlarni integrativ yondashuv orqali modellashtirish haqida tasavvur hosil qilish;

•	 raqamli texnologiyalar haqida umumiy bilimga ega bo‘lish.

Umumiy o‘rta ta’lim maktablarining V–VI sinf o‘quvchilarida integrativ yondashuvni shakllantirish orqali 
texnologik ta’lim, tasviriy san’at, chizmachilik va boshqa fanlar bo‘yicha ham tushuncha va tasavvurlar rivojla­
nadi. Eng muhimi, integrativ yondashuv asosida tashkil etilgan darslar o‘quvchilarning intellektual salohiyatini 
yuksaltiradi, ularni tashqi olam bilan chuqurroq tanishtirish imkoniyatini yaratadi. Bu esa ta’lim tizimida yuqori 
samaradorlikni ta’minlab, zamon talablariga javob beradigan raqobatbardosh kadrlarni tayyorlashga xizmat 
qiladi.

Raqamli texnologiyalar asosidagi integrativ ta’lim odatdagi darslardan quyidagilari bilan ajralib turadi:

•	 aniqligi va ixchamligi;

•	 o‘quv materialining zichligi;

•	 darsning har bir bosqichida integratsiyalanayotgan fanlarning mantiqiy asosda yoritilishi;

•	 berilayotgan materialning keng ko‘lamli axborotga egaligi.

•	 Integrativ ta’limning yutuqli jihatlari:

•	 o‘quvchi olamni bir butun yaxlitlikda tasavvur qila boshlaydi;

•	 o‘quvchi salohiyati rivojlanadi, tevarak-atrofni katta qiziqish bilan o‘rganadi;

•	 hodisalar ongida mantiqiy va ijodiy yondashuv orqali yechim topishga undaydi.

Natijada o‘quvchilarda muloqot qobiliyati, taqqoslash, umumlashtirish va xulosa chiqarish ko‘nikmalari 
rivojlanadi. Demak, darslarni integratsion shaklda tashkil etish nafaqat darsning maroqli va mazmunli o‘tishini, 
balki o‘quvchilar dunyoqarashining har tomonlama kengayishini kafolatlaydi. Shu bois fanlararo aloqadorlikni 
hisobga olmagan holda integrativ mashg‘ulotni tashkil etish to‘g‘ri bo‘lmaydi, chunki anglanmagan integratsiya 
o‘quvchi ongidagi bilish jarayonini mavhumlashtirib, ularni chalg‘itishi mumkin.

V–VI sinflarda raqamli texnologiyalar vositasida integrativ yondashuvni qo‘llash o‘qituvchidan yuqori peda­
gogik mahorat va yangicha yondashuvni talab etadi. O‘qituvchi alternativ, o‘quvchini faollikka chorlovchi savollar 
orqali dars jarayonida ijodkorlik, izlanuvchanlik, qiyoslash va farqlash xususiyatlarini rivojlantiruvchi muhitni 
yaratishi zarur. Shu jarayonda o‘quvchilarda nafaqat javob berish, balki savol tuzish, fikrlash va mantiqiy izla­
nish ko‘nikmalari ham shakllanadi.

Integrativ yondashuv asosida tashkil etilgan mashg‘ulotlar o‘quvchilarda tabiat va jamiyat haqidagi yaxlit 
tasavvurlarni shakllantiradi. Bu esa ta’limni integratsiyalashning asosiy maqsadi – boshlang‘ich bosqichdanoq 
o‘quvchi ongida tabiat va jamiyat haqida aniq tasavvurlarni shakllantirish, ularning rivojlanish qonuniyatlariga 
ongli munosabat hosil qilishdan iboratdir.

Xususan, raqamli texnologiyalar vositasida fanlarni o‘qitishda integrativ yondashuv metodikasining qo‘lla­
nilishi bugungi kunda salmoqli ahamiyat kasb etmoqda. Bu quyidagilarda o‘z aksini topadi:

•	 V–VI sinf o‘quvchilariga fanlarni o‘qitishda integrativ pedagogik texnologiyalar va interfaol yondashuvni 
qo‘llash zaruriyati;

•	 fanlarga oid tadqiqotlarda pedagogik–psixologik nazariya va amaliy muhitni muvofiqlashtirish tendensiya
sining kuchayishi;

•	 o‘quv jarayonida integrativ yondashuv metodikasini tatbiq etish zarurati.

V–VI sinf o‘quvchilarining fanlarni o‘zlashtirishlari olamni anglash, idrok etish va ularning tushuncha hamda 
tasavvurlarini boyitishda muhim ahamiyatga ega. Integratsiyalashgan darsni tashkil etishning har qanday shakli 
esa o‘ziga xos didaktik shartlarga ega bo‘ladi.

XULOSA VA TAKLIFLAR
Demak, raqamli texnologiyalar vositasida o‘quvchilarning bilim va ko‘nikmalarini shakllantirish va kengayti­

rish bilan birga, yechimlarni tahlil qilish jarayonida olingan nazariy bilimlarni amaliyotda qo‘llay olishlari nazarda 
tutiladi. Shu bilan birga, fanlarni o‘qitishda integrativ yondashuv asosida tashkil etilgan mashg‘ulotlar V–VI sinf 
o‘quvchilarining mantiqiy va intuitiv fikrlashini rivojlantiradi. Bu esa o‘quvchilarning bilim olish jarayonida sama­
rali natijalarga erishishini ta’minlaydi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

431

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, avgust, №8-son

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2020–yil 6–noyabrdagi PQ–4884–sonli “Ta’lim-tarbiya tizimini yanada tako­

millashtirishga oid qo‘shimcha chora-tadbirlar to‘g‘risida”gi qarori.: https://lex.uz/docs/-5085887 
2.	 Мавлонов М.М. Психологические особенности формирования диагностических умений у будущих учителей 

начальных классов обучения в педагогических высших учебных заведениях. Дис. на соиск. канд. психол. наук. 
– Тошкент, №8 (161), 2022–год. – 220 стр.

3.	 Малкин И.И. Рациональная организация самостоятельных работ учащихся. – “Народное образование”, №10, 
2022–год. – 32 стр.

4.	 Mirzaaxmedov M.A. va boshq. Matematika. Umumiy o‘rta ta’lim maktablarining 6–sinf darsligi. – Toshkent: “O‘qituvchi” 
nashriyoti, 2017–yil. – 240 bet.

5.	 Avliyoqulov A.A. Aniq va tabiiy fanlarni o‘qitishda integrativ yondashuv. Uslubiy qo‘llanma. – Termiz: “TеrDU nashr-

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

